
Na osnovu člana IV. 4. a) Ustava Bosne i Hercegovine, Parlamentarna skupština Bosne i 
Hercegovine, na 35. sjednici Predstavničkog doma, održanoj 30. augusta 2016. godine, i na 
24. sjednici Doma naroda, održanoj 22. novembra 2016. godine, 
usvojila je 
 

ZAKON 
O IZMJENAMA I DOPUNAMA ZAKONA O 

ZADUŽIVANJU, DUGU I GARANCIJAMA BOSNE I 
HERCEGOVINE 

 
Član 1. 

U Zakonu o zaduživanju, dugu i garancijama Bosne i Hercegovine ("Službeni glasnik BiH", 
br. 52/05 i 103/09) u članu 3. tač. 25) i 32) riječi: "Uprava prihoda" u različitim padežima 
zamjenjuje se riječima: "Direkcija za finansije Brčko Distrikta" u odgovarajućim padežima. 
 U tački 31) riječi: "je Ministarstvo" zamjenjuje se riječima: "su entitetska ministarstva 
finansija". 
 Tačka 53) mijenja se i glasi: "53) Zakon o budžetu je zakon o budžetu institucija 
Bosne i Hercegovine i međunarodnih obaveza Bosne i Hercegovine za tekuću godinu." 
 U članu 3. tačka 38), kao i u članu 26. stav (1), članu 27. stav (1), članu 28. stav (1) 
tačka d), članu 36., članu 38. stav (1), članu 43. i članu 55. stav (1) riječi: "Zakon o izvršenju 
budžeta" u različitim padežima zamjenjuju se riječima: "Zakon o budžetu" u odgovarajućim 
padežima. 
 U tački 57) iza riječi: "više država" dodaju se riječi: "ili njihovih ovlaštenih 
institucija". 
 

Član 2. 
 U članu 4. dodaje se novi stav (1) koji glasi: "(1) Osnovni cilj upravljanja državnim 
dugom jeste zadovoljavanje finansijskih i razvojnih potreba države uz prihvatljiv nivo 
troškova finansiranja i rizika." 
 Dosadašnji st. od (1) do (8) postaju st. od (2) do (9). 
 U dosadašnjem stavu (3) koji je postao stav (4) u prvoj rečenici, kao i u članu 31. stav 
(2) i članu 45. stav (2) riječi: "Sektor za upravljanje državnim dugom" zamjenjuju se riječima: 
"sektor nadležan za upravljanje dugom". 
 U dosadašnjem stavu (4), koji je postao stav (5), tač. a), c), d) i e) mijenjaju se i glase: 
 "a) Dva predstavnika Vijeća ministara od kojih će jedan biti predsjedavajući Komisije; 
 c) dva predstavnika Federacije koje imenuje Vlada Federacije; 
 d) dva predstavnika Republike Srpske koje imenuje Vlada Republike Srpske; 
 e) jedan predstavnik Distrikta kojeg imenuje Vlada Brčko Distrikta." 
 

Član 3. 
 U članu 5. stav (3) tačka b) riječ "petogodišnje" briše se. 
 U tački d) riječi: "za narednih pet godina" brišu se. 
 

Član 4. 
 U članu 15. rečenica "Ograničenje iznosa državnog duga od 18% iz ovog člana bit će 
na snazi tri godine od dana stupanja na snagu ovog zakona, a bit će podložno godišnjim 
analizama." briše se. 
Član 5. 
 U članu 20. stav (4) u drugoj rečenici iza riječi: "komparativne podatke" dodaju se 
riječi: "za prethodnu godinu", a ostatak teksta se briše. 



Član 6. 
U članu 21. stav (3) iza riječi: "komparativne podatke" dodaju se riječi: "za prethodnu 
godinu", a ostatak teksta se briše. 
 

Član 7. 
U članu 22. stav (1) iza riječi "kantona" dodaju se zarez i riječ "gradova,", riječ "i" se briše, a 
iza riječi "općina" briše se zarez i dodaju se riječi: "i fondova". 
 

Član 8. 
Ovaj zakon stupa na snagu osmog dana od dana objavljivanja u "Službenom glasniku BiH". 

